
Shri Raghavendra Pujavidhanam

ஶ்ரீராக⁴வேந்த்³ரபூஜாவிதா⁴நம்

அத² பூஜாவிதி⁴ம் வக்ஷ்யே ராக⁴வேந்த்³ரார்யஸத்³கு³ரோ: ।
யதஸ்துஷ்டேந கு³ருணா ஹரௌ ருஷ்டோऽபி ரக்ஷ்யதே ॥ 1॥
க்ரு’தநித்யாஹ்நிக: ஶுத்³த: ⁴ ஸ்வஸ்த²சித்த:ஸுகா²ஸந: ।
ஆதௌ³ பூஜாங்க³பூ⁴தம் ச ஜபம் குர்யாத் கு³ரோந்மநோ:॥ 2॥
ப்ராணாநாயம்ய மந்த்ரேண ஸம்ஸ்மரேந்மூர்த்⁴நி தம் கு³ரும் ।
ரு’ஷிச²ந்தோ³ தே³வபீ³ஜஶக்திகீலாந்யதோ²ச்சரேத் ॥ 3॥
ந்யாஸம் த்⁴யாநம் ஜபம் க்ரு’த்வா கு³ருபாதே³ஸமர்பயேத் ॥ 4॥
ராக⁴வேந்த்³ரகு³ரம் த்⁴யாயேத் காஷாயாம்ப³ரதா⁴ரிணம் ।
நீலாம்பு³த³ஸமாபா⁴ஸம் ப⁴வ்யாங்க³ம் தீ³ர்க⁴பா³ஹுகம் ॥ 5॥
ரக்தராஜீவபத்ராக்ஷம் ஊர்த்⁴வத்³வாத³ஶபுண்ட்³ரகம் ।
ப³த்³த⁴பத்³மாஸநம் தே³வஸ்வபா⁴வம் த³ண்ட³தா⁴ரிணம் ॥ 6॥
ஆநாபி⁴லம்பி³தஸ்வச்ச²துளஸீத³லமாலிகம் ।
ஜ்ஞாநமுத்³ராऽப⁴யகரம் ப்ரணதேஷ்டஸுரத்³ருமம் ॥ 7॥ (இதி மந்த்ரஜபே த்⁴யாநம்)

த்⁴யாயாமி கு³ருமப்³ஜாக்ஷம் மஹாஸாம்ராஜ்யஶோபி⁴நம் ।
ப்ரஸந்நமப்பணாசார்யயோகீ³ந்த்³ராத்³யை: பரீவ்ரு’தம் ॥ 7॥ (இதி த்⁴யாநம்)

ஆவாஹயாமி த்வாமத்ர ஸர்வதே³வைரதி⁴ஷ்டி²தம் ।
ஶிஷ்யஸங்கை: ⁴ பரிவ்ரு’தமிஷ்டதா³நோத்³யதம் ப்ரபு⁴ம் ॥ 8॥ (இத்யாவாஹநம்)

கு³ருராஜ மஹாராஜ த்³விஜராஜாதி³ ஸேவித: ।
ஸ்வர்ணபீடா²ஸநம் துப்⁴யம் த³தா³மி ஸ்வீகுரு ப்ரபோ⁴ ॥ 9॥ (இத்யாஸநம்)

ஆக³ச்ச²ஶ்ரீமஹாராஜ ஸார்வபௌ⁴ம கு³ரூத்தம ।
யாவத்பூஜாம் கரோம்யத்ர தாவத்ஸந்நிஹிதோ ப⁴வ ॥ 10॥ (இதி ஸந்நிதா⁴பநம்)

ஶ்ரீகு³ரோ ராக⁴வேந்த்³ரார்ய ப⁴க்தவத்ஸல பூ⁴ஸுர ।
த்வதீ³யைஸ்ஸகலை:ஸாகமத்ரஸ்த:²ஸுஸ்தி²ரோ ப⁴வ ॥ 11॥ (இதி ஸ்தி²ரீகரணம்)

ஶ்ரீராக⁴வேந்த்³ரபூஜாவிதா⁴நம்

ஜய ஶ்ரீகு³ருராஜேந்த்³ர ராக⁴வேந்த்³ர யதீஶ்வர ।
பூஜாம் க்³ரு’ஹீதும் ப⁴க்தஸ்ய த்வம் மமாபி⁴முகோ² ப⁴வ॥ 12॥ (இத்யபி⁴முகீ²கரணம்)

ஸ்ம்ரு’திமாத்ரேண ஸந்துஷ்ட ப்ரஸித்³த⁴ கருணாநிதே⁴ ।
ப்ரஸந்நோ ப⁴வ தே பூஜாம் யதா²ஶக்தி கரோம்யஹம் ॥ 13॥ (இதி ப்ரஸந்நீகரணம்)

அபி⁴வ்யக்தஸ்வஸ்வரூபஜ்ஞாநாநந்த³ க³ரூத்தம ।
மயா த³த்தம் க்³ரு’ஹாணார்க்⁴யம் நம:ஸாத்விக ஸாத்விக ॥ 14॥ (இத்யர்க்⁴யம்)

பூ⁴லோகபாவநார்தா²ய க்ரு’தாவதரண ப்ரபோ⁴ ।
பாத்³யம் க்³ரு’ஹாண ராஜர்ஷே பவித்ரம் குரு மாம் ப்ரபோ⁴ ॥ 15॥ (இதி பாத்³யம்)

ஸதா³ஸாக்ஷாத்க்ரு’தஶ்ரீஶ கேஶவாதி³கரூபிணே ।
நமஸ்துப்⁴யம் மயா த³த்தம் க்³ரு’ஹாணாசமநம் கு³ரோ ॥ 16॥ (இத்யாசமநம்)

ப்ரஹ்லாத³ஸ்யாவதாராய கல்யாணோந்முக²ரூபிணே ।
மது⁴பர்கம் க்³ரு’ஹாணேத³ம் ராஜராஜாய தே நம:॥ 17॥ (இதி மது⁴பர்கம்)

கு³ருராஜ மஹோதா³ர ஸ்நாநே பாநே ச ஸர்வதா³ ।
க்ஷீரப்ரியஸ்ய தே க³வ்யபயஸா ஸ்நாபயாம்யஹம் ॥ 18॥ (இதி க்ஷீரஸ்நாநம்)

கு³ருராக⁴வராஜேந்த்³ர த்வாம் த³த்⁴நா ஸ்நாபயாம்யஹம் ।
ஸதா³ மே த்வத்ப்ரஸாதே³ந ஶாந்தா:ஸ்யுர்து³ருபத்³ரவா:॥ 19॥ (இதி த³தி⁴ஸ்நாநம்)

மஹாப³லிமஹாப்ராஜ்ஞ கு³ருராஜ க்⁴ரு’தப்ரிய ।
க்⁴ரு’தேந ஸ்நாபயாமி த்வாம் புஷ்டிர்மே வர்த⁴தாம் ப³லம் ॥ 20॥ (இதி
க்⁴ரு’தஸ்நாநம்)

மது⁴ரம் மது⁴ராவாரம் மது⁴வாசம் மது⁴வ்ரதம் ।
மது⁴நா ஸ்நாபயாமி த்வாம் லோகே மாம் மது⁴ரம் குரு ॥ 21॥ (இதி மது⁴ஸ்நாநம்)

ஶர்வரீஶ மநோஹாரிந் விஷதோ³ஷநிவாரண ।
ஶர்கராப⁴ ஸ்நாபயே த்வாம் ஶர்கராப⁴ம் குருஷ்வ மாம் ॥ 22॥ (இதி ஶர்கராஸ்நாநம்)

ப³த³ரீ கத³லீ சூதப²லைஸ்த்வாம் ஸ்நாபயாம்யஹம் ।
ஸப²லம் குரு மே ஸர்வம் தாரகஸ்த்வம் கு³ருப்ரபோ⁴ ॥ 23॥ (இதி ப²லஸ்நாநம்)

ஶுத்³தை: ⁴ ஶுத்³தி⁴ப்ரதை:³ ஶாந்தஶீதலை:ஸுக²த³ர்ஶந ।

ஶுத்³த⁴ஸ்நாநம் காரயிஷ்யே ஶுத்³த⁴ம் மாம் குரு தே கு³ரோ ॥ 24॥ (இதி
ஶுத்³தோ⁴த³கஸ்நாநம்)

விதி⁴ப³த்³த⁴ஸுதைலேந சம்பகாத்³யை:ஸுக³ந்தி⁴நா ।
காரயே மங்க³ளம் ஸ்நாநம் குரு த்வம் மம மங்க³ளம் ॥ 25॥ (இதி மங்க³ளஸ்நாநம்)

பூ⁴லோகமத்⁴யஸம்ஸித்³த⁴தீர்த²பாவநரூபிணம் ।
ஸ்நாபயாமிஸுதீர்தோ²த்தை:²ஜலைர்மாம் பாவய ப்ரபோ⁴॥ 26॥ (இதி தீர்த²ஸ்நாநம்)

ஸ்வர்ணப்ரக்²யம் ஶஶிப்ரக்²யம் ரவிப்ரக்²யம் ஸத³ம்ப³ரம் ।
கௌபீநம் யதிராஜேந்த்³ர ஸவ்யாநம் ச க்³ரு’ஹாண போ: ⁴ ॥ 27॥ (இதி வஸ்த்ரம்)

ஊர்மிகா மௌக்திகாதி³ஸ்ரக்குண்ட³லாதி³ஸுபூ⁴ஷணம் ।
க்³ரு’ஹாண கு³ருராஜேந்த்³ர குரு மாம் லோகபூ⁴ஷணம் ॥ 28॥ (இதி ஆப⁴ரணம்)

த்³வாத³ஶாப்யூர்த்⁴வபுண்ட்³ராணி கோ³பீசந்த³நக³ந்த⁴த: ।
விஷ்ணுபாதோ³த³கம் தா³ஸ்யே ஸாகம் ஶ்ரீதுளஸீத³லை: ।

க்³ரு’ஹாண விஷ்ணுப⁴க்தாநாம் ஸம்ப்ரதா³யப்ரவர்தக ॥ 29॥ (இதி
ஊர்த்⁴வபுண்ட்³ராதி³கம்)

க³ந்த⁴கக்கோலகஸ்தூரீ கர்பூராக³ருகுங்குமை: ।
மிஶ்ரிதம் சந்த³நம் துப்⁴யம் தா³ஸ்யாமி ஸ்வீகுரு ப்ரபோ⁴ ॥ 30॥ (இதி க³ந்த⁴ம்)

கஸ்தூரிதிலகம் சூர்ணஹரித்³ராதண்டு³லைர்யுதாந் ।
க்³ரு’ஹாண கு³ருவர்ய த்வமலங்காரார்த²மக்ஷதாந் ॥ 31॥ (இதி அக்ஷதாந்)

மல்லிகாமாலதீமாலாம் துளஸீத³லமாலிகாம் ।
கேதகாதீ³நி புஷ்பாணி க்³ரு’ஹ்ணீஷ்வ கு³ருஸத்தம ॥ 32॥ (இதி புஷ்பாணி)

வநஸ்பதிரஸோத்பந்நம் ஸுரபி⁴ம் ஸுரபி⁴ப்ரிய ।
மஹாபோ⁴கி³ந்நிமம் தூ⁴பம் க்³ரு’ஹாண ப்ரீதிமாந் ப⁴வ ॥ 33॥ (இதி தூ⁴பம்)

வர்தித்³வயயுதம் ஸாஜ்யம் தீ³பத்³வந்த்³வம் தமோऽபஹம் ।
நிரந்தரப்ரகாஶோऽபி க்³ரு’ஹாண க்ரு’பயா மயி ॥ 34॥ (இதி தீ³பம்)

மயாऽऽநீதம் யதா²ஶக்தி யதா²காலம் யதா²த⁴நம் ।
ப⁴க்ஷ்யோபத³ம்ஶத³த்⁴யாஜ்யக்ஷீராத்³யந்விதமோத³நம் ॥ 35॥
ஶுண்டீ²ராமட² ஜம்பீ³ரலவணாதி³ஸமந்விதம் ।
தக்ரம் ச சந்த³நோஶீர கர்பூர கு⁴ஸ்ரு’ணாந்விதம் ॥ 36॥

பாநீயம் ச ஹரௌ வாயௌ நிவேத்³ய த்வம் கு³ரூத்தம ।
பு⁴க்த்வா பரிஜநை: ஸாகம் துஷ்டோ ப⁴வ பிதர்மம ॥ 37॥ (இதி நைவேத்³யம் -

35,36,37)

ஶ்ரீதேத்யாதி³த³ஶஸ்தோத்ரபட²நம் தே கரோம்யஹம் ।
ஸாங்க³போ⁴ஜநஸாப²ல்யஸித்³த்⁴யை ஸ்வீகுரு ஸத்³கு³ரோ ॥ 38॥ (இதி
த³ஶஸ்தோத்ரபாட²ம்)

வரதௌ³ ப⁴க்தலோகஸ்ய க³ரதௌ³ஸகலாபதா³ம் ।
உத³கேந கரௌ பாதௌ³ ப்ரக்ஷாலய யதீஶ்வர ॥ 39॥ (இதி ஹஸ்தப்ரக்ஷாலநம்)

குருஷ்வாசமநம் ஸ்வாமிந் மங்க³ளார்த²ம் மயாக்ரு’தம் ।
த்வந்த்ரஸ்தவராஜேந ஸஹிதம் ஸ்வீகுரு ப்ரபோ⁴ ॥
குருஷ்வாசமநம் ஸ்வாமிந் விஷ்ணுபாதோ³த³கம் பிப³ ।
க்³ரு’ஹாண துளஸீபத்ரம் கு³ருராஜ ப்ரஸீத³ மே ॥ 40॥ (இதி புநராசமநம்)

அபரோக்ஷீக்ரு’தஶ்ரீஶ விதி⁴ப³ந்த⁴விவர்ஜித ।
காமசார மயாऽऽநீதம் தாம்பூ³லம் ப்ரதிக்³ரு’ஹ்யதாம் ॥ 41॥ (இதி தாம்பூ³லம்)

நீராஜநாஷ்டகம் ஸ்வாமிந் மங்க³ளார்த²ம் மயாக்ரு’தம் ।
த்வந்மந்த்ரஸ்தவராஜேந ஸஹிதம் ஸ்வீகுரு ப்ரபோ⁴ ॥ 42॥
ராக⁴வேந்த்³ரகு³ரும் ராஜஸார்வபௌ⁴மபத³ஸ்தி²தம் ।
ராமசந்த்³ரப்ரியம் வந்தே³ ராம் பீ³ஜப்ரதிபாதி³தம் ॥ 43॥ (இதி ப்ரத²மநீராஜநம்)

ராமசந்த்³ரமஹாப⁴க்தம் பாபாடவ்யக்³நிரூபிணம் ।
ராக⁴வேந்த்³ரகு³ரும் வந்தே³ த்³விதீயாக்ஷரவேதி³தம் ॥ 44॥ (இதி த்³விதீயநீராஜநம்)

க⁴நாக⁴நாப⁴நீலாங்க³ம் க⁴நரோக³நிவாரணம் ।
கோ⁴ரதாபத்ரயஹரம் த்ரு’தீயாவேதி³தம் ப⁴ஜே ॥ 45॥ (இதி த்ரு’தீய நீராஜநம்)

வேதா³ந்த ஸாரஸர்வஜ்ஞம் வேத³வ்யாஸபதா³ர்சகம் ।
ப்ரஹ்லாத³ஸ்யாம்ஶஸம்பூ⁴தம் துரீயார்ணவக³தம் ப⁴ஜே॥ 46॥ (இதி சதுர்த²நீராஜநம்)

த்³ராவயந்தம் பிஶாசாதீ³ந் த்³ராகி⁴மாமயஹாரகம் ।
த்³ராக்³ப⁴க்தேஷ்டப்ரத³ம் வந்தே³ பஞ்சமாக்ஷர வேதி³தம் ॥ 47॥ (இதி
பஞ்சமநீராஜநம்)

யதா²ஶக்தி யதா²ப⁴க்தி ஸேவகாநாம் ப²லப்ரத³ம் ।

யவநாத்³யைஶ்ச ஸம்ஸேவ்யம் வந்தே³ ஷஷ்ட²ப்ரபஞ்சிதம் ॥ 48॥ (இதி
ஷஷ்ட²நீராஜநம்)

நந்த³தீர்த²க்ரு’தாநேகக்³ரந்த²பா⁴வப்ரகாஶகம் ।
அக⁴வித்³ராவகம் வந்தே³ஸப்தமாக்ஷரவேதி³தம் ॥ 49॥ (இதி ஸப்தமநீராஜநம்)

மாநத³ம் மத்⁴வப⁴க்தாநாம் ஶடா²நாம் மாநஹாநித³ம் ।
மாந்யம் விரோதி⁴நாம் சாபி வந்தே³ வஸுநிரூபிதம் ॥ 50॥ (இத்யஷ்டமநீராஜநம்)

இதி ஶ்ரீராக⁴வேந்த்³ராஷ்டாக்ஷரமந்த்ராத்மகஸ்தவம் ।
நீராஜநேஷு பட²தாம் ராக⁴வேந்த்³ர: ப்ரஸீத³தி ॥ 51॥
ஸுவர்ணரத்நக²சிதம் புஷ்பம் புஷ்பாஞ்ஜலிம் தவ ।
ஶ்ரீராக⁴வேந்த்³ரகு³ருராட் த³தா³மி ஸ்வீகுரு ப்ரபோ⁴ ॥ 52॥ (இதி புஷ்பாஞ்ஜலி:)

ஜயஶப்³தை:³ பாஹிஶப்³தை:³ க³த்³யை: பத்³யை: ப்ரத³க்ஷிணாம் ।
கரோமி ராக⁴வேந்த்³ரார்ய ஸந்துஷ்டோ ப⁴வ ஸர்வதா³॥ 53॥ (இதி ப்ரத³க்ஷிணா)

கு³ருராட்³ராக⁴வேந்த்³ரஸ்ய ஏகைகஸ்மிந் ப்ரத³க்ஷிணே ।
ஸப்தத்³வீபமஹீயாத்ராப²லம் விந்த³தி மாநவ:॥ 54॥
பா³ஹுப்⁴யாமத² ஜாநுப்⁴யாம் ஶிரஸா மநஸா ஹ்ரு’தா³ ।
பஞ்சாங்க³கம் ப்ரணாமம் தே குர்வேऽபீ⁴ஷ்டார்த²தா³யிநே ॥ 55॥ (இதி நமஸ்காராந்)

தவ ஸேவாரதாந் காம்ஶ்சித்³ப⁴க்தாந் ப்ரேஷய மாம் ப்ரதி ।
தேஷாம் மரோரத²ம் தாத மயா புத்ரேண பூரய ॥ 56॥
அத²வா கருணாஸிந்தோ⁴ மயி ஸந்நிஹித:ஸதா³ ।
புத்ரஸ்ய மம வாக்யேந ஸர்வஸர்வேஷ்டதோ³ ப⁴வ ॥ 57॥
யேந கேநாப்யுபாயேந தூ³நே து³ர்யஶஸா பு⁴வி ।
மாஹாத்ம்யம் மயி விந்யஸ்ய குரும் மாம் லோகபூஜிதம் ॥ 58॥
யுக்தாऽயுக்தமஜாநாநோ யாசே த்வாம் பா³லவத்³கு³ரோ ।
தா³தா த்ராதா த³யாலுஸ்த்வம் யதே²ச்ச²ஸி ததா²குரு ॥ 59॥
ஸர்வஜ்ஞாய ஸ்வதந்த்ராய ப⁴க்தக்லேஶவிநாஶிநே ।
உதா³ரசேதஸே கிம் தே வதே³ மத்³பா⁴ரவாஹிநே ॥ 60॥
ப்³ராஹ்மே முஹூர்தே சோத்தா²ய ஶயநாவதி⁴ யத்க்ரு’தம் ।

மநோவாக்காயஜநிதம் கர்ம யத்³வா ஶுபா⁴ஶுப⁴ம் ।

தத்ஸர்வம் ப்ரீதயே பூ⁴யாத் பாத³யோஸ்தே ஸமர்பயே ॥ 61॥ (இதி ஸமர்பணம்)

க்ஷணேக்ஷணேऽபராதா⁴ம்ஸ்தாந் மத்க்ரு’தாந் வை ஸஹஸ்ரஶ: ।
க்ஷமஸ்வ கு³ருராஜேந்த்³ர ப்ரஸீத³ தநயே மயி ॥ 62॥ (இதி க்ஷமாபணம்)

ஏவம் ய:குருதே பூஜாம் ஸக்ரு’த்³வாऽபி ப³ஹிர்ஹ்ரு’தி³ ।
கு³ருராஜப்ரஸாதே³ந பு⁴க்திம் முக்திம் ச விந்த³தி ॥ 63॥
தி³நே தி³நே ப்ரகுர்வீத கு³ருவாரே விஶேஷத: ।
பூஜாகாலேऽத²வா ப⁴க்த்யா கு³ருராஜஸ்ய ஸந்நிதௌ⁴ ॥ 64॥
இத³ம் ச பூஜாபடலம் பட²தாம் ஸகலாபத:³ ।
நஶ்யந்தி ஸாங்க³பூஜாயா: ப²லம் ப்ராப்நோத்யஸம்ஶய:॥ 65॥
இதி ஶ்ரீமத்க்ரு’ஷ்ணாவதூ⁴தபண்டி³தக்ரு’த ஶ்ரீமத்³ராக⁴வேந்த்³ரதந்த்ரே
ப்ரத்யக்ஷஸித்³தி⁴ப்ரதே³கு³ருபூஜாவிதா⁴நம் நாம சதுர்த:² படல:॥

